ՀԻՄՆԱՎՈՐՈՒՄ
«Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին

[bookmark: OLE_LINK1]Հաշվի առնելով, որ  Հայաստանի Հանրապետության կառավարության 16.06.2022թ.-ի N 1429 որոշման համաձայն՝ «Հայաստանի պարի պետական անսամբլ», «Հայաստանի պարարվեստի «Բարեկամություն» և «Թ. Ալթունյանի անվան երգի-պարի պետական համույթ» պետական ոչ առևտրային կազմակերպությունների միաձուլման ձևով ստեղծվել է «Ժողովրդական երաժշտության և պարի ազգային կենտրոն» պետական ոչ առևտրային կազմակերպությունը (այսուհետ՝ ԺԵՊԱԿ)՝  առանց անշարժ գույքի ամրացման, ինչն էլ բարդացրել է ԺԵՊԱԿ-ի գործող կոլեկտիվների համերգային գործունեությունը, որոնք  ստիպված են իրենց փորձերն ու գործունեությունը կազմակերպել ՀՀ կրթության, գիտության, մշակույթի և սպորտի նախարարության (այսուհետ՝ Նախարարություն)  ենթակայությամբ գործող այլ մշակութային կազմակերպությունների հարթակներում՝  Նախարարությունը  իր գրությամբ առաջարկել է լուծել Պետական գույքի կառավարման կոմիտեի և «Ռոբերտ Սահակյանցի անվան անիմացիոն արվեստանոց» ՀԿ-ի միջև 06․08․2024 թվականին կնքված ոչ բնակելի տարածքի անհատույց օգտագործման թիվ 73/0014 պայմանագիրը՝ համապատասխան տարածք տրամադրելով «Ռոբերտ Սահակյանցի անվան անիմացիոն արվեստանոց» ՀԿ-ին  և ք ․ Երևան, Վարդանանց 30 հասցեի անշարժ գույքը սահմանված կարգով, անժամկետ, անհատույց օգտագործման իրավունքով ամրացնել «Ժողովրդական երաժշտության և պարի ազգային կենտրոն» պետական ոչ առևտրային կազմակերպությանը։
[bookmark: _Hlk179967957]Ելնելով վերը շարադրվածից ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի կողմից մշակվել է «Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագիծը, որով առաջարկվել է ք․ Երևան, Վարդանանց 30 հասցեում գտվող 3824․9 քառ․մետր մակերեսով անշարժ գույքն ամրացնել ԺԵՊԱԿ-ին։ Միաժամանակ հարկ է նշել նաև, որ անշարժ գույքը օգտագործման տրամադրելիս վերջինիս հետագա պահպանման, սպասարկման ծախսերը կիրականացվեն օգտագործողի, տվյալ դեպքում՝ ԺԵՊԱԿ-ի, միջոցների հաշվին։
«Անհատույց օգտագործման իրավունքով անշարժ գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։


